ਵਿਦਿਆਰਥੀਆਂ ਦੀ ਦੇਰ ਨਾਲ ਆਉਣ ਅਤੇ ਮੋਬਾਈਲ ਫੋਨ ਨੀਤੀ
(Student Late Arrival Cell Phone Policy)

ਐਬਟਸਫੋਰਡ ਸਕੂਲ ਜ਼ਿਲ੍ਹਾ ਇੱਕ ਸਕਾਰਾਤਮਕ ਸਿੱਖਣ ਵਾਲਾ ਮਾਹੌਲ ਬਣਾਉਣ ’ਤੇ ਜ਼ੋਰ ਦਿੰਦਾ ਹੈ—ਜਿੱਥੇ ਨਿਯਮ, ਸਹਾਇਤਾ ਅਤੇ ਹੌਸਲਾ-ਅਫ਼ਜ਼ਾਈ ਵਿਦਿਆਰਥੀਆਂ ਨੂੰ ਸਵੈ-ਅਨੁਸ਼ਾਸਨ ਅਤੇ ਜ਼ਿੰਮੇਵਾਰ ਨਾਗਰਿਕ ਬਣਨ ਵਿੱਚ ਮਦਦ ਕਰਦੇ ਹਨ। ਆਪਣੀਆਂ, ਹੋਰਾਂ ਅਤੇ ਸਕੂਲ ਦੀ ਸੰਪਤੀ ਦਾ ਸਤਿਕਾਰ ਕਰਨਾ ਜ਼ਿੰਮੇਵਾਰ ਨਾਗਰਿਕ ਬਣਨ ਲਈ ਬਹੁਤ ਮਹੱਤਵਪੂਰਨ ਹੈ। ਇਸ ਲਈ, ਸਮੇਂ ’ਤੇ ਅਤੇ ਨਿਯਮਿਤ ਹਾਜ਼ਰੀ ਦੀ ਉਮੀਦ ਕੀਤੀ ਜਾਂਦੀ ਹੈ।

ਰਿਕ ਹੈਨਸਨ ਸੈਕੰਡਰੀ ਵਿੱਚ ਸਟਾਫ਼ ਨੇ ਹਾਲ ਹੀ ਵਿੱਚ ਵਿਦਿਆਰਥੀਆਂ ਦੇ ਦੇਰ ਨਾਲ ਆਉਣ ਦੇ ਮਾਮਲਿਆਂ ਵਿੱਚ ਚਿੰਤਾਜਨਕ ਵਾਧਾ ਦੇਖਿਆ ਹੈ। ਖੋਜ ਦਿਖਾਉਂਦੀ ਹੈ ਕਿ ਨਿਯਮਿਤ ਸਕੂਲ ਹਾਜ਼ਰੀ ਅਕਾਦਮਿਕ ਸਫਲਤਾ, ਸਮਾਜਿਕ ਵਿਕਾਸ ਅਤੇ ਭਵਿੱਖ ਦੀ ਕਾਮਯਾਬੀ ਨਾਲ ਜੁੜੀ ਹੁੰਦੀ ਹੈ। ਇਸਦੇ ਉਲਟ, ਦੇਰ ਨਾਲ ਆਉਣਾ ਅਤੇ ਗੈਰਹਾਜ਼ਰੀ ਸਿੱਖਣ ਵਿੱਚ ਖਾਲੀਆਂ, ਘੱਟ ਅੰਕ ਅਤੇ ਜ਼ਿੰਮੇਵਾਰੀ ਦੀ ਘਾਟ ਵੱਲ ਲੈ ਜਾਂਦੇ ਹਨ। ਇਸ ਲਈ, ਸਮੇਂ ’ਤੇ ਹਾਜ਼ਰੀ ਨੂੰ ਉਤਸ਼ਾਹਿਤ ਕਰਨ ਲਈ, ਰਿਕ ਹੈਨਸਨ ਸੈਕੰਡਰੀ ਸਕੂਲ ਸਟਾਫ਼ ਹੇਠ ਲਿਖੀ ਨੀਤੀ ਲਾਗੂ ਕਰ ਰਹੇ ਹਨ:

ਜੋ ਵਿਦਿਆਰਥੀ ਬਿਨਾਂ ਵਾਜਬ ਕਾਰਨ ਦੇ ਕੈਂਪਸ/ਕਲਾਸ ਵਿੱਚ ਦੇਰ ਨਾਲ ਪਹੁੰਚਣਗੇ, ਉਹਨਾਂ ਨੂੰ ਆਪਣੇ ਮੋਬਾਈਲ ਫੋਨ ਪੂਰੇ ਸਕੂਲ ਦਿਨ ਲਈ ਪ੍ਰਸ਼ਾਸਨ ਕੋਲ ਜਮ੍ਹਾਂ ਕਰਵਾਉਣੇ ਪੈਣਗੇ।

ਇਸ ਵੇਲੇ, ਸਾਰੇ ਵਿਦਿਆਰਥੀਆਂ ਨੂੰ ਪਾਠ ਦੌਰਾਨ ਆਪਣੇ ਫੋਨ ਕਲਾਸਰੂਮ ਅਧਿਆਪਕ ਕੋਲ ਜਮ੍ਹਾਂ ਕਰਵਾਉਣੇ ਲਾਜ਼ਮੀ ਹਨ, ਪਰ ਉਹ ਆਮ ਤੌਰ ’ਤੇ ਕਲਾਸਾਂ ਦੇ ਵਿਚਕਾਰ ਅਤੇ ਲੰਚ ਸਮੇਂ ਆਪਣੇ ਫੋਨ ਆਪਣੇ ਕੋਲ ਰੱਖਦੇ ਹਨ। ਨਵੀਂ ਨੀਤੀ ਅਨੁਸਾਰ, ਵਿਦਿਆਰਥੀਆਂ ਨੂੰ ਸਕੂਲ ਦੇ ਕਿਸੇ ਵੀ ਸਮੇਂ ਫੋਨ ਰੱਖਣ ਦੀ ਆਗਿਆ ਨਹੀਂ ਹੋਵੇਗੀ ਜੇ ਉਹ ਦੇਰ ਨਾਲ ਆਉਂਦੇ ਹਨ।

• ਦੂਜੀ  ਵਾਰਨਿੰਗ ਬੈੱਲ ਤੋਂ ਬਾਅਦ ਕਲਾਸ ਵਿੱਚ ਪਹੁੰਚਣ ਵਾਲੇ ਵਿਦਿਆਰਥੀ ਦੇਰ ਨਾਲ ਮੰਨੇ ਜਾਣਗੇ।
• ਨਵਾਂ: ਦਿਨ ਦੇ ਕਿਸੇ ਵੀ ਸਮੇਂ ਦੇਰ ਨਾਲ ਆਉਣ ਵਾਲੇ ਸਾਰੇ ਵਿਦਿਆਰਥੀਆਂ ਨੂੰ ਸਿੱਧਾ ਮੇਨ ਆਫ਼ਿਸ ਵਿੱਚ ਜਾਣਾ ਹੋਵੇਗਾ, ਉੱਥੇ ਚੈਕ-ਇਨ ਕਰਨਾ ਹੋਵੇਗਾ ਅਤੇ ਲੇਟ ਸਲਿੱਪ ਲੈ ਕੇ ਅਧਿਆਪਕ ਨੂੰ ਦੇਣਾ ਹੋਵੇਗਾ।
• ਦੇਰ ਨਾਲ ਆਉਣ ਵਾਲੇ ਵਿਦਿਆਰਥੀਆਂ ਨੂੰ ਆਪਣੇ ਮੋਬਾਈਲ ਫੋਨ ਆਫ਼ਿਸ ਵਿੱਚ ਪੂਰੇ ਦਿਨ ਲਈ (ਲੰਚ ਸਮੇਤ) ਜਮ੍ਹਾਂ ਕਰਵਾਉਣੇ ਪੈਣਗੇ।
• ਵਿਦਿਆਰਥੀ ਆਪਣੇ ਫੋਨ ਦਿਨ ਦੇ ਅੰਤ ਵਿੱਚ ਜਾਂ ਜਦੋਂ ਉਹ ਸਕੂਲ ਛੱਡਦੇ ਹਨ, ਤਦ ਹੀ ਵਾਪਸ ਲੈ ਸਕਣਗੇ।
• ਮਾਤਾ-ਪਿਤਾ/ਸਰਪ੍ਰਸਤਾਂ ਨੂੰ ਬੇਨਤੀ ਹੈ ਕਿ ਜੇ ਦੇਰ ਨਾਲ ਆਉਣ ਦਾ ਕਾਰਨ ਵਾਜਬ ਹੈ (ਜਿਵੇਂ ਮੀਟਿੰਗ, ਅਪਾਇੰਟਮੈਂਟ ਆਦਿ), ਤਾਂ ਸੇਫ ਅਰਾਈਵਲ ਐਪ ’ਤੇ ਇਸਦੀ ਜਾਣਕਾਰੀ ਦੇਣ।


ਅਸੀਂ ਸਮਝਦੇ ਹਾਂ ਕਿ ਕਈ ਵਾਰ ਵਿਦਿਆਰਥੀਆਂ ਨੂੰ ਮਹੱਤਵਪੂਰਨ ਕਾਰਨਾਂ ਕਰਕੇ ਫੋਨ ਦੀ ਲੋੜ ਹੋ ਸਕਦੀ ਹੈ। ਸਾਡਾ ਮਕਸਦ ਕਿਸੇ ਲਈ ਮੁਸ਼ਕਲ ਪੈਦਾ ਕਰਨਾ ਨਹੀਂ, ਸਗੋਂ ਸਵੇਰੇ ਦੇਰ ਨਾਲ ਆਉਣ ਦੀ ਵੱਧ ਰਹੀ ਸਮੱਸਿਆ ਨੂੰ ਹੱਲ ਕਰਨਾ ਹੈ।

ਕੋਈ ਵੀ ਸਵਾਲ ਜਾਂ ਚਿੰਤਾ ਹੋਵੇ ਤਾਂ ਕਿਰਪਾ ਕਰਕੇ ਪ੍ਰਸ਼ਾਸਨ ਨਾਲ ਸੰਪਰਕ ਕਰੋ। ਤੁਹਾਡੇ ਸਹਿਯੋਗ ਲਈ ਧੰਨਵਾਦ।

ਰਿਕ ਹੈਨਸਨ ਸੈਕੰਡਰੀ ਸਕੂਲ ਪ੍ਰਸ਼ਾਸਨ ਅਤੇ ਸਟਾਫ਼

